
ПРЕДЛОГ: 1
Македонската асоцијација на новиниари – МАН, смета дека од суштинско значење кога се носи ваков закон, кој треба да ја регулира медумската свера,  е слободата на изразување и информирање. Затоа МАН смета дека во тој контекст треба да се посвети особено внимание. 
Членот 4, од нацрт верзијата на предлог законот е посветен на слободата на изрзување и слободата на медиумите, но во тој член се внесени одредби кои на одреден начин ја ограничуваат слободата на изразување и се косат со самото поглавае, насловено: слободата на изрзување и слободата на медиумите.
Затоа Македонската асоцијација на новинари – МАН предлага:

Алинејата 3 од членот 4: “Слободата на медиумите може да биде ограничена само кога и доколку тоа е нужно  заради заштита на националната безбедност, територијалниот интегритет или јавниот ред и мир, спречување немири и казниви дела, заштита на здравјето или моралот, заштита на угледот или на правата на другите, спречување за откривање на доверливи информации или заради зачувување на авторитетот и независноста на судската власт.”, да биде избришана од предлог текстот на законот за медиуми.
ИЛИ, доколку предлагачот на законот процеил дека во Законот треба да постои и ваква одредба, тогаш, Македонската асоцијација на новинари – МАН предлага:
Алинејата 3 од членот 4, да гласи: “Слободата на медиумите може да биде ограничена само во согласност со Уставот на Република Македонија”.
Одредбите во Уставот на Република Македонија во поглед на јавното информирање го предвисуваат следното:

Член 16

Се гарантира слободата на уверувањето, совеста, мислата и јавното

изразување на мислата.

Се гарантира слободата на говорот, јавниот настап, јавното информирање

и слободното основање на институции за јавно информирање.

Се гарантира слободниот пристап кон информациите, слободата на

примање и пренесување на информации.

Се гарантира правото на одговор во средствата за јавно информирање.

Се гарантира правото на исправка во средствата за јавно информирање.

Се гарантира правото на заштита на изворот на информацијата во

средствата за јавно информирање.

Цензурата е забранета.

Уставот на Република Македонија предвидува дека слободата на јавно изразување и собирање, може да се ограничи само во ситуација на воена и вонредна состојба. ( ЧЛЕН 21 АЛИНЕА 2)

ОБРАЗЛОЖЕНИЕ:

Македонската асоцијаци на новинари – МАН, смета дека Уставот на Република Македонија сосема прецизно ги дефинира слободата на изразување на медиумите и какво било дополнително прецизирање во законски одредби може да значи произволно толкување, а на тој начин и ограничување на слободата на медиумите, нешто за што сметаме дека не е цел на овој Закон.

Македонската асоцијација на новинари – МАН, смета дека постојните одредби од овој  член во алинеата 3 оставаат простор за произволно толкување. 
На пример:  “заштита на националната безбедност”, (Што е насиоцална безбедност?), “територијалниот интегритет или јавниот ред и мир” (Вака дефинираната одредба е преширока и честопати може да биде предмет на злупотреба, нешто што пак ќе значи еден вид цензура), “спречување немири и казниви дела”, (Ваква одредба може да значи воведување цезура за извесување за секој поголем инцидент или за секоја поголема полициска акција),  “заштита на здравјето или моралот, заштита на угледот или на правата на другите”, (Со ваква формулација, кој било функционер или претсавник на државна институција може да се повика дека му е нарушен моралот, или пак угледот. Вакво законско решение честопати ќе биде предмет на злупотреба.), “спречување за откривање на доверливи информации или заради зачувување на авторитетот и независноста на судската власт”, ( Објавувањето и откривањето на информации од доверлив карактер е дефинирано и регулирано во Кривичниот законик, таму се предвидени и соодветни казнени одредби, така што непотребон е да се се потенцира во Законот за медиуми, што се однесува пак до делот “зачувување на авторитетот и независноста на судската власт”, вака нагласената формулација може да доведе до недопирливост на судската власт, бидејќи секое извесување за каква било судска одлука може да се толкува како нарушување на авторитетот и независноста на судската власт)
Иако во истиот член 4, алинејата 9 предвидува дека надлежниот суд е надлежен за повредите на слободата на изразување и слободата на медиумите, МАН смета дека тоа не гарантира слобода на изразување, бидејќи никој не може да ја надомести штетата направена од цензурирана информација. Судот можеби ќе пресуди подоцна дека тоа е нарушување на слободата на изразување, но јавноста и гаѓаните ќе останат без соодветна и професионална инофрмација. Второ, оваа одредба може да доведе медиумите повеќе време да поминат во дакажување со државата низ судови што е слобода на информирање, отколку да информираат. Затоа МАН, предлага алинејата 9 од нацрат предлог законот да биде избришана.

ПРЕДЛОГ 2:

Македонската асоцијалција на новирана – МАН, смета дека поради функционалност на некои законски одредби што е однесуваат на законските решенија, а кои би довеле до поголема професионалност на медиумите, потредбно е допрецизирање и измени на членовите од нацрт прдлогот на Занконот кои се однесуваат на уредништвото на медиумите и на Актот на  медимумот.

Во таа насока, Македонската асоцијација на новинари – МАН, предлага измени на членот 8 од нацрт предлог законот за медиуми и тоа во алинејата 2.

Член 8, алинеја 2 гласи: “Пред именувањето или разрешувањето на одговорниот уредник,   издавачот на медиум и давателот на аудиовизуелната медиумска услуга е должен да побара мислење од уредништвото доколку  со  актот од членот 10 став (1) на овој закон не е поинаку одредено. Уредништвото е должно мислењето да го достави во рок од пет дена од денот на приемот на барањето.”.

МАН, предага овој член да претрпи измени и да гласи: “Пред именувањето или разрешувањето на одговорниот уредник,   издавачот на медиум и давателот на аудиовизуелната медиумска услуга е должен да побара мислење од уредништвото. Уредништвото е должно мислењето да го достави во рок од пет дена од денот на приемот на барањето”, останатиот дел од текстот “доколку  со  актот од членот 10 став (1) на овој закон не е поинаку одредено.”, да биде избришан од оваа алинеја.
ОБРАЗЛОЖЕНИЕ:

Македонската асоцијација на новинари – МАН, смета дека одредбата за барање мислење од уредништвото при одлуката за назначување на одговорниот уредник е добра основа за гарантирање на професионалноста на медиумот. Но, доколку законодавецот предивува дека таквата можност се уредува со Актот на медиумот, а притоа законодавецот остава простор дека тоа може да биде уредено и поинаку, тогаш ваквиот член нема функција во законот, односно е само форма, која нама да ја доживее својата реализација.

ПРЕДЛОГ 2А:

Македонската асоцијација на новинари – МАН, пердлага и нова алинеја во Членот 10.

Алинеја 7, која гласи: “Актот на медиумот го одобрува и оценува дали е во согласност со законот за мадиуми, Агенцијата за медиуми и аудиовизуелни медиумски услуги”

ОБРАЗЛОЖЕНИЕ:

Поради значењето и ефективноста на Актот на медимуите, Македонската асоцијација на новинари – МАН, смета дека мора да постои тело кое ќе го одобрува Актот на медиумите и ќе оценува дали тој е во согласност со Законот за медиумите.

ПРЕДЛОГ 3.

Македонската асоцијација на новинари –МАН, смета дека се неопходни измени во делот од нацрт предлог законот за медиуми кој се однесува на Советот на Агенцијата на медиуми и аудиовизуелни медиумски услуги. МАН, оценува дека членот 42 од нацрат предлог законот за медиуми, кој се однесува на условите за именување на членовите на советот на Агенцијата, има дискриминирачки однос кон медиумските работници. Во алинејата 2 од членот 42 од нацрт предлог законот за медиуми се дефинира кој не може да биде член на Советот на Агенцијата. Оваа алинеја гласи: 

“За член на Совет не може да биде именуван: 

· пратеник, член на Владата на Република Македонија, лице кое раководи со орган на државната управа или на единица на локалната самоуправа, директор или член на управен или надзорен одбор на јавно претпријатие;

· лица кои извршуваат должност во органите на политичка партија и на верска заедница;

· лице кое е сопственик на удели или акции, член на орган на управување или лице кое на директен или индиректен начин има интерес во правно лице кое се занимава со аудио и аудиовизуелни услуги или во друштво кое врши слична дејност (рекламирање, електронски комуникации, производство и продажба на аудио и аудиовизуелни техничка стока и слично) а се однесуваат на медиумски услуги и електронски комуникациски оператори.

· лице чии членови на семејството, брачен другар или невенчан партнер   имаат удели или акции или се членови на органи на управување во радиодифузери и

· лице кое е правосилно осудено на казна затвор подолга од шест месеца и ако му е изречена казна забрана за вршење професија, дејност или должност, подолго од шест месеца.”
Македонската асоцијација на новинари – МАН, смета дека третара подалинеа, треаба да претрпи измени, бидејќи го ограничува правото на медиумските работници или новинари да бидат членови на Советот на Агенцијата, што пак е спротивно со одлуката, мнозинското здружение на новинари да предлага еден член на Советот.

МАН, предлага оваа, трета подалинеа од членот 42 да гласи: “лице кое е сопственик на удели или акции во медиумот, член на орган на управување, одговорен уредник или уредник во медиумот”. (останатиот дел од текстот на подалинеата се брише)
Во тој контекст, МАН предлага измени и на алинејата 4 од членот 42, кој сега гласи: ”Членовите на Советот не смеат од издавачите на медиуми, давателите на аудио и/или аудиовизуелни медиумски услуги  и од обезбедувачите на програмски пакети да примаат подароци, да прифаќаат услуги, ниту да стапуваат во односи кои би ги довеле до судир на интереси.”
МАН предлага, Алинејата 4 од членот 42, се менува и гласи: “Членовите на Советот не смеат од издавачите на медиуми, давателите на аудио и/или аудиовизуелни медиумски услуги  и од обезбедувачите на програмски пакети да примаат подароци”. ( останатиот дел од текстот се брише)
ОБРАЗЛОЖЕНИЕ:
Македонската асоцијација на новинари – МАН, смета дека постојното законско решение од нацрат предлог законот за медиуми, кое дефинира кој може, а кој не може да биде член на Советот на Агенцијата е лошо прецизирано и создава простор за дискриминација на новинарите и медиумските работници. Постојните нацрат предлог законски одредби предвидуваат дека Советот на Агенцијата има советодавен карактер, односно дека неговите членови, не се постојано вработени во Агенцијата, туку како членови на Советото со мандат од девет години примаат месечен надомест од 4 просечни плати во Македонија. Според истите нацрт предлог законски решение, новинар или пак медиумски работник може да биде член на Советот на Агенцијата, само доколку не е вработен во медиум. Тоа практично значи дека тој е ставен во нерамноправна позиција, бидејќи ако сака да биде избран за член на Советот, тогаш ќе мора да го напушти работниот однос во медиумот, што не е случај со останатите членови, кои го задржуваат своето право на работен однос, а со тоа и на платени придонеси, ако доаѓаат од која било друга инстутција.

Затоа МАН, предлага, со цел да се избегне судир на интереси овие одредби да се променат, и да се ограничи правото на членство во Советот само на медиумски работници кои имаат одлучувачка функција во медимите. Исто така МАН, смеат дека во овој член не треба да се мешаат и маркетинг агенциите, бидејќи тие се надворешни субјекти кои не се врзани со интерес на одреден медиум.

